
ИНФОРМАЦИЈА ЗА РЕЖИМОТ НА ПРОПИШУВАЊЕ
ЛЕКОВИ ОД ЛИСТАТА НА ЛЕКОВИ КОИ ПАЃААТ НА ТОВАР НА ФОНДОТ
 
Сите лекови кои се наоѓаат на Листата на лекови кои паѓаат на товар на Фондот за здравствено осигурување на Македонија од 2007 година имаат одредено соодветен режим на пропишување. Лековите кои се наменети за лекување на специфични заболувања и за кои е потребна безбедност при лекувањето, на Листата на лекови се назначени со режим на пропишување: од лекар специјалист или субспецијалист или од болнички или клинички конзилиум. Овој режим се користи во сите европски држави, заради стручен надзор на пропишување на одредени лекови.

 
По добивањето мислење од соодветниот лекар специјалист/субспецијалист или од конзилиум, со кои на пациентот му се препорачува лекување со овие лекови, матичниот лекар на пациентот му пропишува рецепт на кој на задната страна ја назначува соодветната препорака (податоците за лекарот специјалист/субспецијалист или за конзилиумот) и истото го заверува со свој печат и потпис. Врз основа на овој рецепт пациентот може да го подигне препишаниот лек во аптека.


Ако пациентот веќе еднаш има препорачано терапија од специјалист/субспецијалист или од конзилиум, врз основа на таа препорака која треба да стои во досието на пациентот кај матичниот лекар, матичниот лекар е должен да му издаде рецепт со кој пациентот ќе може да ја подигне соодветната терапија, се додека има потреба од неа. Тоа значи дека пациентот нема потреба да се враќа по нова препорака за времетраењето на терапијата.

